
AU-DELÀ DU CHOCOLAT :
PÂQUES SELON L'ISLAM

Ki Islam dire lor Pâques ?

Zordi zour, banne dimounes considère paques couma ene jour kot faire la
vente de banne chocolats et ena ki célébrer sa fête la a travers banne
chasses aux œufs de Pâques ou banne lezot célébrations. Mais, vrai raison
pou ki banne chrétiens célébrer  sa jour-là, c’est parski zot croire ki Jésus
(as) ti ressuscité après la mort et à travers sa, zot pé espéré gagne pardon
pour zotte péchés.

Premièrement, selon l’Islam, Jésus (as) pas fine mort lor la croix. Li fine
mort d’ene la mort naturelle, et même la Bible confirme sa. Deuxièmement,
li pas fine mort pour ki lezotte gagne pardon pou zotte péchés.  Kuma li
possible ki ene dimoune commette ene crime et ene lotte puni pour sa ?
Pena aucun preuve dans la Bible ki soutenir sa fausse croyance la. Jésus
(as) li-même ti dire ki personne pas capav mort pour péché d’ene lotte
dimoune.

Origine de Pâques

Pâques li parmi banne fêtes les plus
importants pour banne chrétiens. Ena
banne lezottes jours ki tout aussi
importants pou banne chrétiens et kot
zot observe carême. Mais, en réalité,
origine de Pâques li sorti depuis bans
traditions païennes. Bans savants
chrétiens ti créé sa fête-la pour attire
bans païens vers christianisme.

Hazrat Mirza Tahir Ahmad (que la miséricorde d’Allah soit sur lui) finne
expliqué :

« Si ou étudié Pâques et Noël bien, ou pou trouvé ki sa bans fêtes-là pena
narien à faire avec le vrai message de Jésus (as). Zot ti être imposés à bans
chrétiens dans l’empire romain et bans pays européens, pour qui zot capav
participe dans célébrations lezotte, sous enn couverture religieuse. Même
date naissance de Jésus (as) li pas en Décembre, mais plis ki trois mois
avant. »

Alors, kifer nous bizin célébrer enn fête ki ni ena valeur
religieuse, ni logique ? Si ou envi commémore la
naissance ou la mort d’ene prophète, ou bizin faire li dans
ene façon respectueux et significatif. 

Kouma capav honore Jésus (as) par mange chocolat en
forme d’œuf ? 

Et même consomme l’alcool et commette péchés ki provoque banne maladies
et meme accidents — sa bann activités-là pena narien à faire avec la religion.

Même dans l’Islam, nous pas célébrer banne fêtes ki majorité bans
musulmans célébrer parski zotte banne pures innovations. 

Par exemple, naissance du Saint Prophète (saw) - certains musulmans
célébrer sa dans banne tels façons ki dévalorise vrai statut et l’importance
du Saint Prophete (saw). Ene étranger kapav croire ki c’est ene chanteur ou
ene vedette ki fine né et li pou difficile pou li koner ki en fait zot pe célébrer
naissance d’ene prophète. Sa montré ki sa bans fêtes-là fine vine
superficielles et pena aucun l’importance religieuse.

Bann fêtes ki pas fine existé au
commencement

Personne pas ti conne Pâques ou Noël
dans l’époque de Jésus (as) ou même
après li. Pas ti ena aucun fête coumsa
parmi bans premiers chrétiens. De la
meme façon, pou Mawlid (la naissance du
Prophète) — bans premiers musulmans pas
ti célébrer  sa. Alors, kifer suivre sa bann
fêtes la aveuglément ? Par respect, nous
faire du’a pour tous bans chrétiens, et
nous pas dire ki mange enn œuf Pâques li
haram — mais li reste ziss enn chocolat,
pas plis.

Jésus (as) li fine mort — li pas pour retourné

Bann chrétiens croire ki Jésus (as) pour retourné, mais selon l’Islam, li fine
déjà mort et li pas pour retourné. La Bible aussi montré sa. 

Nous, bans musulmans Ahmadi, croire ki Jésus (as)
fine sapper de  la croix, fine vivre ene longue la vie ,
et fine mort naturel à l’âge 120 ans après ki li finne
accomplir so mission.



Dans Quran, ena plusieurs versets ki soutenir le fait ki Jesus (as) ine
mort d’ene la mort naturelle. 

Par exemple, dans Chapitre 5 Verset 76, finne dire ki :

Le Méssie, fils de Marie ti sélement ène
Méssazer. Avant li, tout banne Méssazers finne
mort. Et so mama ti êne madame vertueuse.
Zotte tout lé-dé ti pé consomme nourritire.

Jésus (as) et so maman ti pe consomme  nourriture. Sa prouvé ki zot ti
vivants et à présent, zot parmi bans dimounes du passé. Dans Chapitre
21, Verset 9 aussi, Allah dire ki bans prophètes pas capav vivre sans
nourriture — alors kifer ena certains dire ki Jésus (as) encore vivant ?

Pena personne ki kapave mort akoz péchés lezotte

Bans chrétiens croire ki Jésus (as) ti mort pour péchés l’humanité et ki
tous bans prophètes ti pêcheurs. Li pas correct pou dire ene tel zafer.
Chaque dimoune responsable pour so propre péché. Personne pas
capav gagne punition pour erreur de lezotte. Ena aussi ki croire ki
Jésus (as) ti alle dan l’enfer pendant 3 jours — sa aussi li fausse et
inacceptable.

Alors, kifer nous célébrer enn fête ki basé lor fausse croyances et
traditions païennes ? Nous bizin reste fidèles à la vérité et pas suivre
bans coutumes juste par l’habitude ou pression sociale.


